ՏԵՂԵԿԱՆՔ-ՀԻՄՆԱՎՈՐՈՒՄ

<ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՇԵՆՔԵՐԻՆ ԵՎ ՇԻՆՈՒԹՅՈՒՆՆԵՐԻՆ ՎՏԱՆԳ ՍՊԱՌՆԱՑՈՂ ՔԱՐԱԹԱՓԵՐԻ ՏԵՂԱՄԱՍԵՐԻ ԳՈՒՅՔԱԳՐՄԱՆ ԱՇԽԱՏԱՆՔՆԵՐԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

<Հայաստանի Հանրապետությունում շենքերին և շինություններին վտանգ սպառնացող քարաթափերի տեղամասերի գույքագրման աշխատանքների  ծրագիրը հաստատելու մասին> Հայաստանի Հանրապետության կառավարության որոշման նախագիծը մշակվել համաձայն ՀՀ կառավարության 2009 թվականի դեկտեմբերի 24-ի     N 1523 –Ն որոշմամբ հաստատված N 1 հավելվածի 86-րդ կետի և ՀՀ կառավարության 2009 թվականի փետրվարի 19-ի նիստի N 8 արձանագրային որոշմամբ հավանության արժանացած <Հայաստանի Հանրապետության տարածքում քարաթափերի կանխարգելման հայեցակարգի> պահանջների:


1. Իրավական ակտի անհրաժեշտությունը (նպատակը)

<Հայաստանի Հանրապետությունում շենքերին և շինություններին վտանգ սպառնացող քարաթափերի տեղամասերի գույքագրման աշխատանքների  ծրագիրը հաստատելու մասին> ՀՀ կառավարության որոշման նախագծի մշակումը պայմանավորված է հանրապետության քարաթափերի տեղամասերի վերաբերյալ համապատասխան տեղեկատվական բազայի ստեղծման և կանխարգելիչ միջոցառումների ծրագրերի մշակման ու իրականացման անհրաժեշտությամբ:


1.1. Կարգավորման հարաբերությունների ներկա վիճակը և առկա խնդիրները

Վերջին շուրջ երկու տասնյակ տարիների ընթացքում, ՀՀ պետական բյուջեի և համայնքների բյուջեների սուղ հնարավորությունների պայմաններում, հանրապետությունում քարաթափերի կանխարգելման ոլորտում չեն իրականացվել կանխարգելիչ միջոցառումներ, ինչի արդյունքում քարաթափերի վտանգն առկա է և սպառնում է անկանխատեսելի հետևանքներով:

1.2. Առկա խնդիրների առաջարկվող լուծումները

Համապատասխան տեղեկատվության հավաքագրման ու ուսումնասիրման միջոցով ստեղծել տեղեկատվական բազա, ձևավորել քարաթափերի կանխարգելմանն ուղղված հատուկ մոտեցումներ և մշակել միջոցառումների համապատասխան ծրագրեր:

2. Կարգավորման առարկան

Շենքերին և շինություններին վտանգ սպառնացող քարաթափեր:

3. Իրավական ակտի կիրառման դեպքում ակնկալվող արդյունքը

Քարաթափերի կանխարգելման համար անհրաժեշտ նախադրյալների ստեղծում և այդ ուղղությամբ պահանջվող ֆինանսական միջոցների ռացիոնալ և նպատակային օգտագործում:

ՀՀ քաղաքաշինության նախարար Վարդան Վարդանյան
